
35. மற்றவர்களுக்கு வழிவிட்டேன்
திருவனந்தபுரம் சென்றேன்
மொழிவழி மாநிலங்கள் அமைத்ததன் விளைவாக, நாஞ்சில் நாடு என்று அழைக்கப்படும் குமரி மாவட்டம்-செங்கோட்டை உட்படத் தமிழ் நாட்டோடு சேர்ந்தது.
சர். சி. பி. இராமசாமி அய்யர். திருவிதாங்கூர் இராச்சிய திவானாக இருந்தபோது, அங்குக் கட்டாய இலவசத் தொடக்கக் கல்வியை நடைமுறைப் படுத்தினார்.
அங்கு அரசின் நிர்வாகத்தில் நடந்த தொடக்கப் பள்ளிகளும் உயர்நிலைப் பள்ளிகளும் பலவாகும்.
அங்கிருந்த கல்வி நிர்வாக முறை சில வகைகளில், சென்னை மாகாண கல்வி நிர்வாகத்திற்கு மாறுபட்டது. ==
எனவே, உயர்மட்ட அலுவலர் ஒருவரைத் திருவனந்தபுரம் அனுப்பிப் பொதுக் கல்வி இயக்குநரோடு பேசி, முறைகளைத் தெரிந்து கொள்வது நல்லது என்று திருவிதாங்கூர் அரசு, சென்னை மாகாண அரசிற்கு எழுதியது.
நம் அரசு என்னை அனுப்பியது. ஒரு மாவட்டக் கல்வி அலுவலரை உடன் அழைத்துச் செல்ல அனுமதி வழங்கியது.
திரு. கி. வெங்கடசுப்பிரமணியத்தை உடன் அழைத்துச் சென்றேன்.
அப்போது, திருவிதாங்கூர் இராச்சியத்தின் பொதுக்கல்வி இயக்குநராக திரு. சுந்தரராசுலு நாயுடு இருந்தார். - i.
அவரது ஊர், திருநெல்வேலி மாவட்டம் வாசுதேவ நல்லூர் ,
அவர், அந்த இராச்சிய கல்வி அமைப்பு கண்காணிப்பு நிர்வாகம், நிதி உதவி பற்றிய ஆணைகளையும் விவரங்களையும், ஒழுங்குபடுத்தி வைத்திருந்தார்
அவற்றினை எனக்குக் கொடுத்து, விளக்கினார்.
துணை இயக்குநர், மாவட்ட அலுவலர்க்ள். ஆய்வாளர்கள் ஆகியவர்களோடு கலந்துரையாட ஏற்பாடு செய்தார்.

		 இப்பக்கம் கடைசியாக 9 ஆகத்து 2018, 11:14 மணிக்குத் தொகுக்கப்பட்டது.

